
Кириш. Гиёҳвандлик – бу нафақат гиёҳванднинг соғлиғи ва 
шахсига дахлдор бўлган касалликдир, одатда, бу вазиятга беморнинг 
яқин қариндошлари ҳам беихтиёр равишда жалб этиладиган ҳолат-

дир. Узоқ вақт давомида стрессга дучор бўлиш натижасида қарин-

дошларнинг ўзларида ҳам психосоматик касалликлар, депрессия, ўз 
жонига қасд қилиш ҳолатлари ва ҳатто кимёвий қарамлик кўрини-

шидаги шахсиятидаги фаолиятнинг ўзига хос бузилишларнинг 
ривожланиши каби муаммолар пайдо бўлиши мумкин. 

Ушбу ишнинг мақсади: алкоголга қарам бўлган беморларнинг 
қариндошларининг асосий ижтимоий-демографик, клиник ва шах-

сий хусусиятларини ўрганиш. 
Тадқиқотнинг материаллари ва усуллари. Тадқиқотда 

Тошкент шаҳар наркологик диспансери базаларида алкоголга қарам 
беморларнинг 86 нафар яқин қариндошлари орасида сўровнома 
ўтказилди, клиник-анамнестик ва психологик текширувлар амалга 
оширилди. Сўровноманинг махсус қисмда Спанн-Фишер шкаласи 
бўйича муносабатлардаги қўшқарамлик даражаси, Л.Т.Морозовнинг 
анкета-сўровномаси ва «AUDIT» тести (ЖССТ) бўйича алкоголизм 
даражаси кабилар ўрганилди. 

Тадқиқот натижалари. Олинган натижалар асосида тадқиқот-

дагилар иккита гуруҳ ажратилди: асосий гуруҳни қўшқарамлик 
мавжуд бўлган 76 киши, назорат гуруҳини – қўшқарамлик мавжуд 
бўлмаган 10 киши ташкил этди. Қўшқарамлик мавжуд яқин қарин-

дошлар орасида аёллар (66,7%; р<0,05) устунлик қилишган. Тадқи-

қот даврида 37,9% респондентлар ўз оиласига эга эмас. Респон-

дентлар орасида 6,3% - тўлиқ бўлмаган ўрта маълумотга, 8,5% - ўрта 
ва 38,2% - ўрта махсус (асосий гуруҳда - 40,7%, назорат гуруҳида - 
15,4%; р<0,01)., 47,0% - олий маълумотга эга. Алкоголга қарам бе-

морларнинг қариндошларининг 28,4% ида ота-онасида анамнезда 
алкоголга қарамлик мавжудлиги, шулардан, қўшқарамлик бўлганган 
гуруҳдагиларда бу кўрсаткич 30,1% ни ташкил этди. Сурункали 
соматик касаллик текширилганларнинг 25,8% ида кузатилди. Анам-

незда ўз жонига қасд қилиш фикрлари, режалари, ниятлари ва ўз 

жонига қасд қилишга уринишларни респондентларнинг 30,2% ида 
қайд этилди. Алкоголга қарам беморларнинг қариндошларининг 
28,5% ида спиртли ичимликларни суиистеъмол қилиши (асосий 
гуруҳда - 29,2%, назорат гуруҳида - 23,1%) маълум бўлди. Алкоголга 
қарам беморларнинг қариндошларининг 45,7 фоизи аввалги нар-

кологик даво натижаларидан қониқишмаган (асосий гуруҳда - 49,5%, 
назорат гуруҳида - 15,4%; р<0,001). 

Хулоса. Шундай қилиб, алкоголга қарам беморларнинг қарин-

дошларида 88,4% ҳолларда қўшқарамлик белгилари аниқланди. Қўш-

қарамлик бўлган қариндошлар орасида аёллар 66,7% ни, кўпинча ўрта 
махсус маълумотларга эга бўлганлар (37,9%), ажрашган ва ёлғиз 
яшайдиганлар (40,7%), ишсизлар 2,5 баравар кўп (19,4%).). Бундан 
ташқари, қўшқарамлик аниқланган шахсларда, назорат гуруҳи билан 
таққослаганда, анамнезда ота-оналарида алкоголизм деярли 2 баравар 
кўпроқ (30,1%), ўз жонига қасд қилишларнинг частотаси 2 баравар 
кўпроқ (31,1%), сурункали соматик касалликка чалинишлар 3,6 марта 
(28,2%) ва қариндошларининг наркологик даволаниш натижаларидан 3 
марта кўпроқ норози бўлганлар (49,5%). Алкоголга қарамлик бўлган 
беморларнинг қариндошлари билан ишлашда барча аниқланган 
фактлар мутахассислар томонидан ҳисобга олиниши керак. 

 

РУҲИЙ БЕМОРЛАРДА АЛКОГОЛ ҚАБУЛ ҚИЛИШ 
НАТИЖАСИДАГИ ХАВОТИРЛИ БУЗИЛИШЛАР 

 

Ражабов М.Н., Ашуров З.Ш., Ядгарова Н.Ф. 
Тошкент тиббиёт академияси, Ўзбекистон, Тошкент  

 
Кириш. Ҳозирги вақтда алкоголизмнинг долзарб муаммо-

ларидан бири, бу унинг намоён бўлишининг ўзига хослиги ва уни 
даволашнинг оптимал вариантини танлашдир (Бохан Н.А. и др., 
2017). Руҳий бузилишлар бўлган беморларда алкогол қабул қилиш 
натижасида юзага келган хавотирли бузилишларни ўрганиш депрес-

сия ва эмоционал бузилишларнинг этиологик омилларини аниқ-

лашга ёрдам беради. 
Ушбу тадқиқотнинг мақсади руҳий бузилишлар бўлган бе-

морларда алкогол қабул қилиш натижасида юзага келган хавотирли 
бузилишлар хусусиятлари. 

Тадқиқот материаллари ва усуллари. Тадқиқотда Республика 
наркология марказии шошилинч наркологик хизмат кўрсатиш бўли-

